
 

 

Хулоса 

оид ба натиҷаи аудити мутобиқат ва молиявии Корхонаи давлатии фаръии 

"Маркази таълимию методӣ оид ба ислоҳоти хоҷагии манзилию коммуналӣ» 

дар давраи солҳои 2023-2025 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар Корхонаи давлатии фаръии "Маркази таълимию методӣ 

оид ба ислоҳоти хоҷагии манзилию коммуналӣ»  дар давраи аз 01.06 соли 202З то 

01.12 соли 2025 аз натиҷаи чорабинии аудитории гузаронидашуда омода гардидааст.  

2. Корхонаи давлатии фаръии «Маркази таълимию методӣ оид ба ислоҳоти 

хоҷагии манзилию коммуналӣ», (минбаъд- Корхона) мувофиқи қарори Ҳукумати 

Ҷумҳурии Тоҷикистон аз 31.07 соли 2001, №357 ва фармони КВД “Хоҷагии 

манзилию коммуналӣ” аз 12.09 соли 2006 №205/7 аз нав ташкил дода шуда, 

муассиси он КВД “Хоҷагии манзилию коммуналӣ” ба ҳисоб меравад. 

2.1. Мақсади асосии Корхона ин тарбия, бозомузӣ ва баланд бардоштани 

тахассуси кадрҳои соҳаи хоҷагии коммуналӣ, кормандони соҳаи хоҷагии газ ва 

соҳаҳои дигар мебошад; 

-гузарондани семинару консултатсияҳо бо мақсади васеъ намудани доираи 

дониши муҳандис-техникҳо, коргарони корхонаҳои хоҷагии манзилию коммуналӣ 

ва дигар соҳаҳои хоҷагии халқ; 

-ташкил намудани гурӯҳҳои таълимӣ ва такмили ихтисос мувофиқи талаботи 

дар асоси шартнома бо ташкилоту корхонаҳои ҳуқуқӣ, новобаста аз шакли 

моликияташон ва ашхоси дигар. 

3. Дар соли 2024 даромади Корхона маблағи 179,4 ҳазор сомонӣ ва арзиши 

аслии фурӯш бошад маблағи 210,0 ҳазор сомониро ташкил намуда, соли молиявӣ бо 

зарар ба маблағи 30,6 ҳазор сомонӣ ҷамъбаст гардидааст, ки нисбат ба соли 2023 

маблағи зарар ба қадри 125,7 ҳазор сомонӣ кам мебошад. 

3.1. Дар нуҳ моҳи соли 2025 даромади Корхона маблағи 170,1 ҳазор сомонӣ ва 

арзиши аслии фурӯш бошад маблағи 132,2 ҳазор сомониро ташкил намуда, давраи 

ҳисоботӣ бо фоида ба маблағи 37,9 ҳазор сомонӣ ҷамъбаст гардидааст. 

4. Бақияи воситаҳои пулӣ дар суратҳисоб ба санаи 01.06 соли 2023 мавҷуд 

набуд ва дар давраи аз 01.06 соли 2023 то 01.12 соли 2025 ба суратҳисоби мазкур 

маблағи 424,3 ҳазор сомонӣ ворид ва маблағи 418,8 ҳазор сомонӣ хароҷот 

гардидааст. Бақияи суратҳисоби мазкур ба ҳолати 01.12 соли 2025 маблағи 5,6 ҳазор 

сомониро ташкил намудааст.  

5. Ба ҳолати 01.06 соли 2023 бақияи пули нақд дар хазина маблағи мавҷуд 

набуд ва дар давраи аз 01.06 соли 2023 то 01.12 соли 2025 ба хазинаи Корхона 

маблағи 46,6 ҳазор сомонӣ даромад гардида, пурра хароҷот карда шудааст.  

6. Ба ҳолати 01.06 соли 2023 аз ҳисоби музди меҳнат қарздорӣ маблағи 23,5 

ҳазор сомониро ташкил намуда, дар давраи аз моҳи июни соли 2023 то моҳи декабри 

соли 2025 ба кормандони Корхона музди меҳнат ва иловапулиҳо ҷамъ ба маблағи 

333,2 ҳазор сомонӣ ҳисоб ва аз ин маблағи 54,4 ҳазор сомонӣ боздошт карда шуда, 

музди меҳнат ба кормандон ба қадри 270,0 ҳазор сомонӣ пардохт карда шудааст. Ба 

санаи 01.12 соли 2025 қарздорӣ аз ҳисоби музди меҳнат маблағи 32,3 ҳазор 

сомониро ташкил намудааст, ки қарзи ҷори мебошад.  

7.  Ба ҳолати 01.12 соли 2025 қарздории дебитории Корхона маблағи 64,2 ҳазор 

сомониро ташкил намуда, нисбат ба 01.01 соли 2025 ба қадри 14,3 ҳазор сомонӣ ё 

18,2 фоиз кам мебошад. Қарздории дебитории Корхона асосан аз рӯйи ҳисоби 

№10410 “Ҳисобҳо барои қабул” мебошанд. 

7.1. Қарздории кредитории Корхона ба ҳолати 01.12 соли 2025 маблағи 39,6 

ҳазор сомониро ташкил намудааст, ки нисбат ба 01.01 соли 2025 ба қадри 13,8 ҳазор 

сомонӣ кам мебошад. Қарздории кредитории Корхона асосан аз ҳисоби музди 

меҳнат мебошад.  

8. Дар натиҷаи гузаронидани аудити мутобиқат ва молиявии КДФ “Маркази 

таълимию методӣ оид ба ислоҳоти хоҷагии манзилию коммуналӣ” барои давраи аз 

моҳи июни соли 2023 то моҳи декабри соли 2025, ки дар ҳисоботи аудиторӣ дарҷ ва 

пешниҳод гардидаанд, далелҳои аудиторӣ ҷамъоварда шуда, асос барои хулосаи 

зерин мебошад: 

8.1. Ба истиснои таъсири ҳолатҳои дар бандҳои ҳисоботи аудитории мазкур 

дарҷгардида ҳисоботҳои молиявӣ ва дигар ҳисоботҳо барои соли 2024 дар КДФ 

“Маркази таълимию методӣ оид ба ислоҳоти хоҷагии манзилию коммуналӣ” 

маълумотҳои дақиқро оид ба ҳама муносибатҳои муҳим инъикос мекунад, шартан 

мусбӣ арзёбӣ мегардад. 

8.2. Инчунин фаъолият, амалиёт ва маълумотҳои молиявӣ вобаста ба 

масъалаҳои муҳим, ки дар ҳисоботи молиявӣ инъикос карда шудаанд, ба истиснои 

ҳолатҳои дар боло зикршуда ба меъёру талаботи муқарраршуда мутобиқат доранд. 

9. Бо назардошти камбудию норасоиҳои дар рафти гузаронидани чорабинии 

аудиторӣ муайянгардида ва тибқи талаботи қонуни Ҷумҳурии Тоҷикистон “Дар 

бораи Палатаи ҳисоби Ҷумҳурии Тоҷикистон” ба масъулини Корхонаро пешниҳоди 

тавсия зерин қобили қабул дониста мешавад: 

-масъулини Корхонаро мебояд ҳисоботи молиявиро тибқи талаботи қонуни 

Ҷумҳурии Тоҷикистон “Дар бораи баҳисобгирии муҳосибӣ ва ҳисоботи молиявӣ” аз 

25.03 соли 2011 №702 ва Дастурамал оиди тартиби таҳия намудани Шаклҳои 

ҳисоботи молиявие, ки мутобиқи Стандартҳои миллӣ ва байналмилалии ҳисоботи 

молиявӣ, ки бо фармоиши Вазорати молияи Ҷумҳурии Тоҷикистон аз 27.05 соли 

2011 №42 тасдиқ гардидааст, таҳия ва пешниҳод намуда, назоратро дар ин самт 

қавитар намоянд; 

- барои таъмин намудани фаъолияти босамар ва пурра истифода гардидани 

пойгоҳи моддию техникии Корхона, масъулинро зарур аст, ки манбаи иловагии 

маблағгузориро пайдо намуда, ҳудуди хизматрасониро васеъ ва ҳамчунин 

такрористеҳсолотро густариш дода, сатҳи даромаднокии дороиҳо зиёд ва вазъи 

молиявии Корхона беҳтар карда шавад; 

-ҷиҳати ба низом даровардани баҳисобгирии муҳосибии Корхона сиёсати 

баҳисобгирии муҳосибиро тибқи муқаррароти дастурамали баҳисобгирии 

муҳосибии “Сиёсати баҳисобгирии Корхонаҳо”, ки бо фармоиши Вазорати молияи 

Ҷумҳурии Тоҷикистон аз 24.09 соли 1999 №135 тасдиқ гардидааст, таҳия, тасдиқ ва 

дар фаъолият дуруст ба роҳ монанд; 

-аз тарафи шахсони вазифадор ва масъули ҳисобдиҳанда ҳолати нигоҳдорӣ ва 

истифодабарии моликияти давлатӣ дуруст таъмин гардад ва ҳангоми аз эътибор 

соқит намудани молу маводҳо ва ба хароҷотҳои беасос роҳ дода нашавад; 

-масъулинро мебояд, ҷиҳати таъмини иҷрои Фармони Президенти Ҷумҳурии 

Тоҷикистон “Дар бораи тадбирҳои вусъат додани ҳисоббаробаркунии ғайринақдӣ” 

аз 22.06 соли 2023 №586 чораҳои мушаххас ва таъхирнопазир андешида шавад ва 

талаботҳои қарори Ҳукумати Ҷумҳурии Тоҷикистон аз 31.12 соли 2014 №815 “Оид 

ба тадбирҳои вусъат додани ҳисоббаробаркунии ғайринақдӣ тавассути кортҳои 

пардохтии бонкӣ” барои ба таври ғайринақдӣ пардохти музди меҳнат, хариди мол ва 

хизматрасониҳо ба инобат гирифта шавад 

Сараудитор        Мирзозода А.М. 


